
নজর রাখুন
				
		
	
				
				    
সম্পাদনা
				
		




				

			

			
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

যা আজ এসেছে।

বোধিবৃক্ষমূলে, ঐ শ্রমণের

মাধুকরী থেকে

জেনে নিয়ে অন্নব্রহ্ম, ওকে আর

সৃজন দিয়ো না






৩২



‘আমার সন্তান থাক দুধে-ভাতে’

এই কথা

রয়ে গেল খেয়াপারানির ছলোছলো

চোখে, যদি

পরিচয়হীন এই শ্রুতির প্রবাহ থেকে

কোনোদিন

উঠে আসে স্মৃতি, নৌকো ভ্রমণের

বলে যেয়ো

সান্ত্বনার ছলে: ‘শাকে-ভাতে থাকিবেক

তোমার ছাওয়াল!

এখনো শিকড়ে শুনি জলের বন্দনা

জ্বলে-পুড়ে

খাক হচ্ছে চৈত্রদিন, তাকে বলি

পূর্বমেঘ

এই তো আসন্ন, শুশ্রুষার বার্তা নিয়ে

যদি আসে

গাঁয়ের বউয়েরা, তাদের সিঁথিতে দিয়ো

এয়োতি-সিঁদুর

কাঞ্চন-কন্যার জল-ভরা দেখে ওরা গাইবে

মঙ্গল-গীতিকা

ওগো চৈত্রদিন, এল ওই নির্মাণের ঋতু

তাই শুনি

প্রতিটি শিকড়ে আজ জলের বন্দনা

